
  1․ Առկա իրավիճակը և կարգավորման ենթակա խնդիրը
          2021 թվականի մարտի 24-ին ընդունվել է «Հակակոռուպցիոն կոմիտեի մասին» օրենքը (այսուհետ՝ Օրենք)։ Օրենքի 43-րդ հոդվածի 2-րդ մասը սահմանում է, որ հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում տրվում է դրամական փոխհատուցում` Կառավարության սահմանած կարգով և չափերով: Միաժամանակ Վարչապետի 2021 թվականի հունիսի 17-ի 661-Ա որոշման հավելվածի 3-րդ կետով նախատեսվել է Հայաստանի Հանրապետության վարչապետի աշխատակազմ ներկայացնել «Հայաստանի Հանրապետության հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում դրամական փոխհատուցում տրամադրելու կարգը և չափերը սահմանելու մասին» Կառավարության որոշման նախագիծը (այսուհետ՝ Նախագիծ)։

          2. Կարգավորման նպատակը և բնույթը.
Նախագծով նախատեսվում է սահմանել Հայաստանի Հանրապետության հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում դրամական փոխհատուցում տրամադրելու կարգը և չափերը։ Նախագծով առաջարկվող դրամական փոխհատուցման չափերի նախատեսման համար հիմք է ընդունվել Կառավարության 2014 թվականի դեկտեմբերի 11-ի N 1395-Ն, Կառավարության 2018 թվականի մարտի 15-ի N 256-Ն և Կառավարության 2002 դեկտեմբերի 26-ի N 2149-Ն որոշումներով համապատասխանաբար քննչական կոմիտեի քննիչների, դատախազների և ոստիկանների համար նույնաբովանդակ իրավահարաբերություններ կարգավորող իրավական ակտերով սահմանված դրամական փոխհատուցումների չափերը։
	
 3. Ակնկալվող  արդյունքը
           Նախագծով նախատեսվում է կարգավորել Հայաստանի Հանրապետության իր մշտական ծառայողական վայրից 30 կմ և ավելի հեռավորությամբ ծառայության նշանակված կամ ծառայության գործուղված հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում դրամական փոխհատուցում տրամադրելու հետ կապված իրավահարաբերությունները։

